ՀԻՄՆԱՎՈՐՈՒՄ

ԳՈՒՅՔ ՀԵՏ ՎԵՐՑՆԵԼՈՒ, ԱՄՐԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՀՈՒԼԻՍԻ 20-Ի N 874-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

ՀՀ կառավարության որոշման նախագծի ընդունման անհրաժեշտության վերաբերյալ

ՀՀ կառավարության 2017 թվականի հուլիսի 20-ի N 874-Ա որոշման համաձայն Պետական եկամուտների կոմիտեին ամրացված ՀՀ Տավուշի մարզի Բագրատաշեն համայնք 12 փողոց 41 հասցեում գտնվող շենք շինությունները և դրանց օգտագործման ու սպասարկման համար անհրաժեշտ հողամասը պետք է հանձնվեր Պետական գույքի կառավարման կոմիտեին, սակայն մինչ այսօր նշված գույքի հանձնման-ընդունման աշխատանքները չեն իրականացվել, քանի որ անշարժ գույքի նկատմամբ իրավունքների պետական գրանցման վկայականում նշված գույքի մակերեսի չափերի և փաստացի առկա գույքի և հողի մակերեսի չափերի միջև առկա էին անհապատասխանություններ: 
[bookmark: _GoBack] Նշված անհամապատասխանությունների ճշգրտման նպատակով Պետական եկամուտների կոմիտեի կոմիտեի կողմից իրականացվել է չափագրում, որի արդյունքում հստակեցվել են մակերեսները և անշարժ գույքը ստացել է իրավունքների պետական գրանցման նոր վկայական (անշարժ գույքի նկատմամբ իրավունքների պետական գրանցման վկայական՝ N 25072018-11-0021):
ՀՀ Տավուշի մարզի, Այրում համայնքը դիմել է Պետական եկամուտնրի կոմիտե՝ Կոմիտեին ամրացված, ՀՀ Տավուշի մարզի Այրում համայնքի, գյուղ Բագրատաշեն 12-րդ փողոց 41 հասցեում գտնվող՝ 1293.75 քառ. մետր մակերեսով շենք շինությունները և դրանց օգտագործման ու սպասարկման համար անհրաժեշտ 0.46148 հեկտար մակերեսով հողամասն Այրում համայնքին սեփականության իրավունքով հանձնելու խնդրանքով: 
ՀՀ վարչապետի 31.07.2018թ. N 02/24.12/21799-18 հանձնարարականով Պետական գույքի կառավարման կոմիտեին հանձնարարվել է շահագրգիռ կողմերի հետ քննարկել և ներկայացնել ՀՀ կառավարության որոշման համապատասխան նախագիծ։ Մշակվել, շահագրգիռ կողմերի հետ համաձայնեցվել և ՀՀ կառավարության քննարկմանն է ներկայացվել «ՀՀ Տավուշի մարզի Այրում համայնքին գույք նվիրելու և ՀՀ կառավարության 2017 թվականի հուլիսի 20-ի N 874-Ա որոշման մեջ փոփոխություն կատարելու մասին» ՀՀ կառավարության որոշման նախագիծը, որը ՀՀ վարչապետի 08.10.2018թ. N 02/24.12/34044-18 հանձնարարականով հետ է վերադարձվել՝ նախագծում նշված Պետական եկամուտների կոմիտեին ամրացված, ՀՀ Տավուշի մարզի համայնք Այրում գյուղ Բագրատաշեն 12-րդ փողոց 41 հասցեում գտնվող 1293.75 քառ. մետր մակերեսով շենք-շինությունները և դրանց օգտագործման ու սպասարկման համար անհրաժեշտ 0.46148 հեկտար մակերեսով հողամասն այլ պետական մարմինների կարիքների օգտագործման համար նպատակահարմարության հարցը քննարկելու և անհրաժեշտության դեպքում ներկայացնելու նպատակով։ 
ՀՀ վարչապետի հանձնարարականի կատարումն ապահովելու նպատակով ՀՀ ազգային անվտանգության ծառայությունն առաջարկել է նշված տարածքը զբաղեցրած հողամասով տրամադրել Ազգային անվտանգության սահմանապահ զորքերին՝ որպես սահմանային կետ օգտագործելու համար, որի նպատակով համապատասխան գրությունը ներկայացվել է ՀՀ վարչապետի աշխատակազմ և ստացվել է ՀՀ վարչապետի 22.01.2019թ. N 02/24.9/72-19 հանձնարարականը՝ ՀՀ Տավուշի մարզի համայնք Այրում գյուղ Բագրատաշեն 12-րդ փողոց 41 հասցեում գտնվող 1293.75 քառ. մետր մակերեսով շենք-շինությունները և դրանց օգտագործման ու սպասարկման համար անհրաժեշտ 0.46148 հեկտար մակերեսով հողամասը ՀՀ ազգային անվտանգության ծառայությանը ամրացնելու մասին ՀՀ կառավարության որոշման նախագիծը ՀՀ վարչապետի աշխատակազմ ներկայացնելու մասին։
Ներկայացված նախագծով առաջարկվում է Պետական եկամուտների կոմիտեին ամրացված, ՀՀ Տավուշի մարզի, Այրում համայնքի գյուղ Բագրատաշեն 12-րդ փողոց 41 հասցեում գտնվող՝ 1293.75 քառ. մետր մակերեսով, 5499021 ՀՀ դրամ սկզբնական /վերագնահատված/ արժեքով շենք-շինությունները և դրանց օգտագործման ու սպասարկման համար անհրաժեշտ 0.46148 հեկտար մակերեսով հողամասը հետ վերցնել և ամրացնել Հայաստանի Հանրապետության ազգային անվտանգության ծառայությանը՝ սահմանային զորքերի կողմից որպես սահմանային կետ օգտագործելու նպատակով, ինչպես նաև ուժը կորցրած ճանաչել ՀՀ կառավարության 2017 թվականի հուլիսի 20-ի «Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ» պետական կառավարչական հիմնարկին անշարժ գույք ամրացնելու մասին» N 874-Ա որոշմամբ հաստատված հավելվածի ցանկի 11-րդ կետը, համաձայն որի Տավուշի մարզի Բագրատաշեն համայնքի 12-րդ փողոցի թիվ 41 հասցեում գտնվող անշարժ գույքը պետք է հանձնվեր Պետական գույքի կառավարման կոմիտեին:
















ՏԵՂԵԿԱՆՔ
ԳՈՒՅՔ ՀԵՏ ՎԵՐՑՆԵԼՈՒ,  ԱՄՐԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՀՈՒԼԻՍԻ 20-Ի N 874-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

«Գույք հետ վերցնելու, ամրացնելու և Հայաստանի Հանրապետության կառավարության 2017 թվականի հուլիսի 20-ի N 874-Ա որոշման մեջ փոփոխություն կատարելու մասին» ՀՀ կառավարության որոշման նախագծի ընդունումն այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում:

ՏԵՂԵԿԱՆՔ
ԳՈՒՅՔ ՀԵՏ ՎԵՐՑՆԵԼՈՒ, ԱՄՐԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՀՈՒԼԻՍԻ 20-Ի N 874-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Գույք հետ վերցնելու, ամրացնելու և Հայաստանի Հանրապետության կառավարության 2017 թվականի հուլիսի 20-ի N 874-Ա որոշման մեջ փոփոխություն կատարելու մասին» ՀՀ կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնում:


ՏԵՂԵԿԱՆՔ
ԳՈՒՅՔ ՀԵՏ ՎԵՐՑՆԵԼՈՒ, ԱՄՐԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՀՈՒԼԻՍԻ 20-Ի N 874-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՄՇԱԿՄԱՆ ՀԱՄԱՐ ՀԻՄՔ ՀԱՆԴԻՍԱՑՈՂ ԻՐԱՎԱԿԱՆ ԱԿՏԵՐԻ ՄԱՍԻՆ

«Կառավարչական իրավահարաբերությունների կարգավորման մասին» ՀՀ օրենք
 «Նորմատիվ իրավական ակտերի մասին» ՀՀ օրենք

